
ĠUSTIFIKAZZJONI FIL-QOSOR

Il-Ftehim dwar is-Sajd bejn il-Komunità Ewropea u l-Istati Federali tal-Mikroneżja skada fil-
25 ta’ Frar 2010. Il-Protokoll il-ġdid diġà japplika mill-ġdid b’mod provviżorju sakemm 

tidħol fis-seħħ il-proċedura ta’ approvazzjoni tal-Parlament Ewropew, u sejjer ikollu validità 
ta’ ħames snin.

Skont l-Artikolu 43, paragrafu 2 u l-Artikolu 218, paragrafu 6(a) tat-Trattat dwar il-
Funzjonament tal-Unjoni Ewropea, il-Parlament Ewropew jista’ jagħti, jew le, l-
approvazzjoni tiegħu. Il-possibilità li jiċħad l-approvazzjoni għandha titqies bħala għodda li 
nirrikorru għaliha bħala l-aħħar riżorsa marbuta mal-evidenza li l-kamp ta’ applikazzjoni tal-
ftehim ma jkunx qed jiġi rrispettat kif xieraq.

Skont l-abbozz ta’ Ftehim il-Partijiet huma impenjati għal qafas ta' sħubija li jiffaċilità l-
iżvilupp ta' politika tas-sajd sostenibbli u l-isfruttament responsabbli ta' riżorsi tas-sajd fiż-
żona tas-sajd tal-gżejjer tal-Mikroneżja, fl-interess taż-żewġ Partijiet.
Iż-żewġ Partijiet qablu li jikkooperaw bil-ħsieb li tiġi implimentata politika settorjali tas-sajd 
tal-SFM u għal dak il-għan għandhom ikomplu d-djalogu politiku dwar l-ipprogrammar 
rilevanti.

Il-Kontribuzzjoni Finanzjarja tammonta għal EUR 559 000 fis-sena għall-perjodu kollu, 
jiġifieri għal ħames snin mid-data tad-dħul fis-seħħ ta' dan il-Protokoll. Dan l-ammont 
jikkorrispondi għal:

 EUR 408,200 fis-sena, li hu ekwivalenti għal tunnellaġġ annwali ta’ referenza ta’ 
8 000 tunnellata fis-sena, u

 EUR 150 800 fis-sena , li jikkorrespondu għal pakkett addizzjonali mħallas mill-UE 
bħala appoġġ għall-politika tas-sajd tal-SFM.

Dan ifisser li medja ta’ EUR 69 għal kull tunnellata ta’ ħut titħallas lill-Istati Federali tal-
Mikroneżja sempliċement biex id-dgħajjes Ewropej jingħataw aċċess għar-riżorsi tas-sajd tal-
SFM.

Ir-rapporteur tiegħek mhuwiex konvint li dan il-flus sejjer effettivament imur għall-
promozzjoni tal-isfruttament responsabbli u sostenibbli tar-riżorsi tal-baħar jew li saħansitra 
ser jiġu mmirati għall-iżvilupp, jiġifieri li jintefqu favur il-komunitajiet tas-sajd, biex jitjiebu 
l-kundizzjonijiet ta’ għajxien, jiġi żgurat it-taħriġ, is-sikurezza fuq il-baħar u għall-
produzzjoni ta’ impjiegi lokali ġodda.

Għalhekk, qabel ma jiġi approvat il-ftehim, għandhom jitqiesu l-kwistjonijiet li ġejjin:
1. It-trasparenza tal-proċeduri biex jiġu identifikati l-qabdiet totali għandha titjieb.
2. L-integrità tal-mekkaniżmu kollha, fil-konfront tal-problemi ta’ korruzzjoni għandha 

tkun ineċċepibbli;
3. Ir-responsabilità tal-Gvern lokali għandha tiġi msaħħa; il-Gvern lokali għandu jiżgura 

wkoll it-titjib tal-kundizzjonijiet ta’ għajxien għas-sajjieda lokali.

4. L-istandards minimi u l-kundizzjonijiet maqbula fuq livell reġjonali għandhom jiġu 
rrispettati.

5. l-Unjoni Ewropea għandha tiġi mgħarrfa regolarment permezz ta’ rapporti ta’ 
monitoraġġ dwar l-implimentazzjoni tal-ftehim, għall-promozzjoni tat-trasparenza.

SUĠĠERIMENTI

Il-Kumitat għall-iżvilupp jistieden lill-Kumitat għas-Sajd, bħala l-Kumitat responsabbli, 
jipproponi li l-Parlament japprova l-konklużjoni tal-Protokoll sakemm jiġu kkunsidrati l-
kwistjonijiet kollha li ġejjin fl-implimentazzjoni tal-Ftehim.

(a) It-trasparenza tal-proċeduri biex jiġu identifikati l-qabdiet totali għandha titjieb.

(b) l-integrità tal-mekkaniżmu kollha, fil-konfront tal-problemi ta’ korruzzjoni għandha tkun 
ineċċepibbli;

(c) ir-responsabilità tal-Gvern lokali għandha tiġi msaħħa; u l-Gvern lokali għandu jiżgura 
wkoll it-titjib tal-kundizzjonijiet ta’ għajxien għas-sajjieda lokali.

(d) l-istandards minimi u l-kundizzjonijiet maqbula fuq livell reġjonali għandhom jiġu 
rrispettati.

(e) l-Unjoni Ewropea għandha tiġi mgħarrfa regolarment permezz ta’ rapporti ta’ monitoraġġ 
dwar l-implimentazzjoni tal-ftehim, għall-promozzjoni tat-trasparenza.


